
Bildirilib ki, 2023-cü 

ilin ilkin məlumatlarına 
əsasən, ölkə iqtisadiy-
yatında muzdla çalı-
şan işçilərin orta aylıq 
nominal əməkhaqqı 
əvvəlki ilə nisbətən 
11,2 faiz artaraq 933,8 
manata çatıb. Hesabat 
ilində iqtisadiyyatın mədənçıxarma sənayesi, maliyyə və 
sığorta fəaliyyəti, peşə, elmi və texniki fəaliyyət, eləcə 
də informasiya və rabitə sahələrində orta aylıq nominal 
əməkhaqqı daha yüksək olub.

Muzdla işləyənlərin 19,1 faizi təhsil, 18,6 faizi ticarət  
nəqliyyat vasitələrinin təmiri, 13 faizi sənaye, 8,4 faizi 
əhaliyə səhiyyə və sosial xidmətlərin göstərilməsi, 6,5 fa-
izi tikinti, 6,4 faizi dövlət idarəetməsi və müdafiə  sosial 
təminat, 4,3 faizi nəqliyyat və anbar təsərrüfatı, 3,7 faizi 
peşə, elmi və texniki fəaliyyət, 3,4 faizi kənd təsərrüfatı, 
meşə təsərrüfatı və balıqçılıq, 2,1 faizi maliyyə və sığor-
ta fəaliyyəti, 14,5 faizi isə iqtisadiyyatın digər sahələrində 
məşğul olublar.

“Astara” – 5 milyard  
kilovat-saat enerji 

 l  ral a a ara r l  A a
ra  l l  l r  a a  a ar r  

al  r r.   a a a  l
ar  l a aa  l r  r  al l .

Qeyd edək ki, Asta-
ra rayonunun Ərcivan 
kəndində olan stansi-
yanın ümumi gücü 87 
meqavat olmaqla hər 
biri 8,7 meqavat gücün-
də 10 ədəd qaz porşen 
aqreqatından ibarətdir. 
Energetika Nazirliyinin 

məlumatına görə, stansiyada elektrik enerjisinin istehsalı 
2020-ci ildə 291,1 milyon kilovat-saat, 2021-ci ildə 309,1 
milyon kilovat-saat, 2022-ci ildə 278,2 milyon kilovat-saat, 
2023-cü ildə isə 286,8 milyon kilovat-saat təşkil edib.

Cari ilin yanvar ayında stansiyada 24,4 milyon kilo-
vat-saat elektrik enerjisi istehsal olunub. 

18 il – 4 milyon daşınmaz əmlak
İq a a  a rl  a a Ə la  M l l r  
l  X  l a a r  A r a a a 

 ll r   l     a a  
la  r  l  q q  l  q a

a al . lar a     l  q a  
 l       rar q a  a a 

.

Son 18 ildə mülkiyyət hüququ qeydiyyata alınmış əm-
laklardan 623 min  726-sı fərdi yaşayış və bağ evi, 1 mil-
yon 64 min 199-u mənzil, 1 milyon 783 min 97-si torpaq 
sahəsi, 77 min 784-ü qeyri-yaşayış sahəsi, 67 min 628-
i qeyri-yaşayış obyekti, 12 min 694-ü əmlak kompleksi, 
919-u isə çoxmərtəbəli yaşayış binası olub.

tən il ölkədə 477 min 351 daşınmaz əmlak üzərində 
mülkiyyət hüququ dövlət qeydiyyatına alınıb. Bu, 2022-ci 
illə müqayisədə 25 faiz çoxdur. 

Pambıqçılıqda yerli toxum...

Onun sözlərinə görə, ölkədə hazırda pambıq əkinlə-
rində Türkiyə istehsalı olan toxumlar daha geniş istifadə 
edilir. Yerli istehsala uyğun pambıq sortlarının yaradılma-
sı, rayonlaşdırılması və toxumçuluğun təşkili seleksiya 
proqramlarında hədəf kimi müəyyən olunub. Nazirliyin 
Bitki Mühafizəsi və Texniki Bitkilər Elmi-Tədqiqat İnstitu-
tunda bu istiqamətdə işlər aparılır.  

İ.Cümşüdov qeyd edib ki, 2023-cü ildə ölkənin 15 ra-
yonunda 93,7 min hektarda pambıq əkilib və bu sahələr-
dən 276,3 min ton məhsul yığılıb. lkə üzrə sahələrin 
orta məhsuldarlığı 29,5 sentner hektar təşkil edib. tən il 
2022-ci illə müqayisədə pambıq əkin sahəsi 10 min hektar 
azalıb. Bunun əsas səbəblərindən biri hər il eyni sahəyə 
pambıq əkinlərinin aparılmasının tövsiyə edilməməsidir. 

tən təsərrüfat ilində pambıq yığımı zamanı mütəmadi 
yağışların yağması məhsul itkisinə səbəb olub.

Şöbə müdiri xatırladıb ki, Aqrar Subsidiya Şurasının 
qərarına əsasən, 2023-cü ildə istehsal edilmiş məhsula 
görə fermerlərə tədarük məntəqələrinə təhvil verdikləri 
pambığın hər tonu üçün verilən məhsul subsidiyası 180 
manatdan 190 manata qaldırılıb.

“Yaşıl artım” milli hədəfdir
BMT-nin İqlim Dəyişikliyi üzrə Çərçivə Konvensiyasının Tərəflər Konfransının 29-cu 

sessiyasının (COP29)  bu il Bakıda keçirilməsi qərarı Azərbaycanın “yaşıl enerji” siyasətinə 
qlobal dəstəyini ifadə edir. 2024-cü ilin respublikamızda  “Yaşıl dünya naminə həmrəylik ili” 
elan edilməsi də vurğulanan fikrin bariz ifadəsidir. Neft-qaz ölkəsi olan Azərbaycan bu gün 
“yaşıl enerji” növlərinin yaradılmasını və “yaşıl enerji”nin dünya bazarlarına nəqlini enerji 
siyasətinin yeni prioritet istiqaməti kimi diqqətdə saxlayır. 

Qeyd edək ki, bərpaolunan və “yaşıl enerji” 
əsasında istehsal edilən elektrikin ixracı Azər-
baycanın enerji strategiyasında yeni eranın baş-
lanmasına səbəb olub. Azərbaycanın bərpaolu-
nan enerji potensialı da yüksək qiymətləndirilib. 
Məhz elə buna görə də  2030-cu ilədək elektrik 
enerjisinin qoyuluş gücündə bərpaolunan ener-
jinin payının ölkəmizdə  30 faizə çatdırılması 
nəzərdə tutulub.

Yeri gəlmişkən, statistik göstəricilərə görə, Azər-
baycanın bərpaolunan enerji mənbələrinin texniki 
potensialı quruda 135, dənizdə 157 qiqavatdır. Bu 
göstəricilər iqtisadi potensial üzrə isə 27 qiqavat, 
o cümlədən külək enerjisi üzrə 3 min meqavat və 
günəş enerjisi üzrə 23 min meqavatdır.   

Xatırladaq ki, Vətən müharibəsindən dərhal 
sonra Qarabağı və Şərqi Zəngəzurun, həmçinin 
Naxçıvanın “yaşıl enerji bölgəsi” adlandırılaraq 
bu istiqamətdə genişmiqyaslı işlərə başlanılıb. 
Azərbaycanın bütün bölgələrində, eləcə də iş-
ğaldan azad edilmiş Kəlbəcər və Ağdərə rayon-
larında geotermal və Günəş enerjisi ehtiyatları, 
Laçın, Qubadlı və Zəngilanda hidroenerji mən-
bələri, Şuşa, Xocavənd və Cəbrayılda külək 
enerjisi, Tərtər, Ağdam, Xocalı rayonlarında isə 
bioenerji ehtiyatlarının səmərəli istifadə edilməsi 
nəticəsində ölkəmiz, ümumilikdə, “Yaşıl enerji” 
istehsalçısına və istehlakçısına çevrilə bilər. Ar-
tıq Qarabağda və Şərqi Zəngəzurda hidroenerji 
potensialından fəal şəkildə istifadə edilir. Yaxın il-
lərdə burada hidroelektrik stansiyaların gücü 500 
meqavat olacaq ki, bu da “yaşıl enerji”yə keçid 
prosesinə böyük töhfədir.

Azad edilən ərazilərdə indiyədək bir sıra ya-
rımstansiya və su elektrik stansiyaları istifadəyə 
verilib. Məsələn, Azərbaycan–Türkiyə–Avropa 
ölkələrarası beynəlxalq enerji dəhlizi layihəsi çər-
çivəsində tikilən 330 kilovoltluq “Cəbrayıl” qov-
şaq yarımstansiyası istismara verilib. Həmçinin 
“yaşıl enerji” strategiyasına uyğun olaraq Kəlbə-
cər rayonunda 8,33 meqavat gücündə “ ıraq-1”, 
3,6 meqavat gücündə “ ıraq-2”, 6,33 meqavat 
gücündə “Qamışlı”, 5,3 meqavat gücündə “So-
yuqbulaq” və 3,4 meqavat gücündə “Meydan” 

kiçik su elektrik stansiyalarının yenidənqurma-
dan sonra açılışı olub. Paralel olaraq “AzərEner-
ji” tərəfindən Laçında yeni tikilən 110 kilovoltluq 
“Qorçu” yarımstansiyasının və “Laçın” şəhər qov-
şaq yarımstansiyasının da açılışı həyata keçirilib. 
Bununla yanaşı, Laçın rayonunda yenidən quru-
lan 8,25 meqavat gücündə “Mişni” və 6 meqavat 
gücündə “Alxaslı” kiçik su elektrik stansiyaları 
yenidən qurularaq istismara buraxılıb. 

İqtisadi İslahatların Təhlili və Kommunikasiya 
Mərkəzinin baş məsləhətçisi Gültac Miralıyeva 
söhbətində  neft-qaz ölkəsi olan Azərbaycanın 
bu gün “yaşıl enerji” növlərinin yaradılması is-
tiqamətində həyata keçirilən söhbətlərdən bəhs 
edərkən   COP29-un Azərbaycanda keçirilməsi-
nin ölkəmizin  davamlı inkişafına və beynəlxalq 
əməkdaşlığa sadiqliyini də vurğuladı, bu bey-
nəlxalq tədbirin qlobal arenada respublikamızın 
nüfuzunun daha da güclənməsinə müsbət təsir 
edəcəyini bildirdi.  

G.Miralıyeva, həmçinin ölkəmizin namizədliyi 
məsələsində beynəlxalq aləmin vahid mövqedən 
çıxış etməsini Azərbaycanın dünyada getdikcə 
güclənən mövqeyinin, artan nüfuzunun əyani 
göstəricisi kimi diqqət çəkdiyini xatırlatdı. Eyni 
zamanda, bildirdi ki, Bakıdakı mövcud infrast-
rukturu (otel, nəqliyyat sistemi, hava limanı və s. 
baxımından) da ciddi sınaq gözləyir. ünki Sta-
tistika Komitəsinin bu ilin əvvəlinə olan göstərici-
sinə görə, paytaxtımızdakı  bütün otellərin günlük 
əsasda birdəfəlik tutumu cəmi 24 minə, bütün 
Azərbaycandakı otellərin birdəfəlik tutumu isə 56 
minə bərabərdir. Yəni, rəsmi rəqəmlərdən görü-
nür ki, COP29 üçün gözlənilən turist sayı nəinki 
Bakının, bütün ölkənin otellərinin birdəfəlik tutu-
mundan çox ola bilər. Ona görə də paytaxtımızın 
bu tədbirə özündən öncəki şəhərlərdəki qədər 
qonağı qarşılayaraq evsahibliyi etmək üçün in-
frastruktur imkanlarının qısa müddətdə gücləndi-
rilməsi zəruridir. 

Hazırda ölkəmizdə “yaşıl enerji”dən istifadə-
nin genişləndirilməsi məqsədilə Beynəlxalq Ma-
liyyə Korporasiyası ilə əməkdaşlıq layihələri, o 
cümlədən dənizdə külək enerjisi üzrə Yol Xəritə-

si, elektrik enerjisi şəbəkəsinin gücləndirilməsi və 
bərpaolunan enerji ixracı planları, “yaşıl enerji”nin 
Xəzərdən Avropaya və Naxçıvandan Türkiyəyə 
ixracı, enerji keçidi, enerji e ektivliyi, “yaşıl  hid-
rogen”, elektromobillik və digər məsələlər haqqın-
da danışıqlar aparılır. mumiyyətlə, “yaşıl” inkişaf 
və qlobal iqlim hədə ərinə uyğun olaraq layihələ-
rin vaxt itirmədən və səmərəli şəkildə həyata keçi-
rilməsi məsələsi daim diqqətdə saxlanılır.     

İqtisadi İslahatların Təhlili və Kommunikasiya 
Mərkəzinin rəsmisi söhbətində onu da əlavə etdi 
ki, Dördüncü Sənaye İnqilabı adlandırılan yeni 
dövrün əsasını təşkil edən “yaşıl enerji” ənənə-
vi enerji mənbələrini –daş kömür, neft-qaz kimi 
sahələri geridə qoyacaq: “Yeni istehsal olunan 
mühərriklər, maşınlar hidrogen, qaz və elektrik 
enerjiləri ilə işləyirlər. Yaşıl hidrogeni ixrac etmək 
potensialını yaratmaq üçün tərəfdaşlarımızla, 
dünyanın müxtəlif ölkələrindən olan şirkətlərlə 
əməkdaşlığı genişləndirmək zəruridir. Bərpaolu-
nan enerji gündəliyimizi təkcə günəş, külək elek-
trik stansiyaları ilə məhdudlaşmayaraq, Qarabağ 
və Şərqi Zəngəzurda hidroenerji potensialımızı 
inkişaf etdirmək prioritet məsələlərdəndir. 

Beləliklə, Azərbaycan apardığı məqsədyönlü 
iş, böyük zəhmət və bu sahədə qazandığı uğurlar 
sayəsində İqlim Dəyişikliyi üzrə ərçivə Konven-
siyasının Tərə ər Konfransının 29-cu sessiyası-
na – COP29-a ev sahibliyi etməyə tam layiqdir.

Vaq  AYRAMOV  

Azərbaycan “Prodekspo-2024” sərgisində 
Moskvanın “Exposentr” Mərkəzi Sərgi 

Kompleksində 31-ci Ərzaq Məhsulları, İçkilər 
və Onların İstehsalı üçün Xammal Beynəlxalq 
Sərgisi – “Prodekspo-2024” öz işini davam 
etdirir. Rusiya Kənd Təsərrüfatı Nazirliyinin 
dəstəyi, Rusiya Ticarət və Sənaye Palatasının 
himayəsi ilə təşkil olunan “Prodekspo” 
miqyasına görə dünyanın ən böyük 10 ərzaq 
sərgisindən biridir. Onu da qeyd edək ki, 
Rusiya paytaxtında keçirilən budəfəki sərgidə 
40 ölkədən 2145 şirkət iştirak edir. Sərgidə, 
əsasən, qida, içkilər və onların istehsalı üçün 
lazım olan xammallar nümayiş etdirilir.

Azərbaycan şirkətləri də Moskvanın “Expo-
sentr” Mərkəzi Sərgi Kompleksində keçirilən 
beynəlxalq tədbirdə fəal iştirakı ilə seçilir.  İx-
racın və İnvestisiyaların Təşviqi Agentliyinin 
(AZPROMO) icraçı direktorunun müavini Tural 
Hacılının bildirdiyinə görə, sərgi kompleksinə 
gələnlər Azərbaycan stendinə böyük maraq 
göstərirlər. lkəmizin ənənəvi olaraq hər il sər-
gidə iştirak etdiyini vurğulayan direktor müavi-
ni bildirib ki, bu il ölkəmizin 28 şirkəti “Made in 
Azerbaijan” stendində öz məhsullarını nümayiş 
etdirir. Sərginin ilk saatlarından etibarən ziyarət-
çilərin Azərbaycan məhsullarına böyük maraq 
göstərdiklərini bildirən T.Hacılı onu da deyib ki, 
artıq təşkilatçılar və şirkətlərlə “Prodexpo” sər-
gisi ilə gələcək əməkdaşlıq məsələləri barədə 
müzakirələr aparılıb, təşkilatçılarla aparılan da-
nışıqlar nəticəsində növbəti illərdə Azərbayca-
nın üzümçülük məhsulları və alkoqollu içkilərin 
təqdim olunacağı ayrıca stendin yaradılması 
barədə razılıq əldə edilib.

“Bu il sərgidə fərqli sahələrdən olan - qida 
sənayesi, kənd təsərrüfatı məhsulları, o cüm-
lədən meyvə-tərəvəz, şərablar, qablaşdırma və 
digər məhsullar istehsal edən şirkətlər iştirak 
edir. Son illər Azərbaycanda qeyri-neft sekto-
runda artım müşahidə olunur. tən il bu sek-
torda əvvəlki illə müqayisədə 10 faizə yaxın, 
3,3 milyard dollar həcmində artım qeydə alınıb. 
Bu il də biz Rusiya bazarına, eləcə də digər 
ölkələrə ixracın artımını gözləyirik”, – deyə o 
əlavə edib. 

İcraçı direktorunun müavini mediaya açıq-
lamasında, həmçinin bildirib ki, artıq bir neçə 
ildir, Azərbaycan şirkətləri məhsullarını “Made 
in Azerbaijan” stendində təqdim edirlər. lkə-
mizdə istehsal olunan məhsulların İqtisadiyyat 
Nazirliyi və AZPROMO-nun dəstəyi ilə nümayiş 
etdirildiyini diqqətə çatdıran Tural Hacılının de-
diyinə görə, Rusiyadan olan istehlakçılara qida 
sənayesi məhsulları, kənd təsərrüfatı məhsul-
ları, o cümlədən meyvə-tərəvəz, şərablar, mey-
və şirələri, zeytun yağı, quru meyvələr və s. 
təqdim olunur: “Rusiyalı istehlakçılar Azərbay-
can məhsullarının keyfiyyətinə çoxdan bələd 
olduqlarını söyləyiblər. Məhz bu səbəbdən də, 
alıcılar Rusiya bazarlarında Azərbaycan məh-
sullarını daha çox çeşiddə görmək istədiklərini 
bildiriblər”.

Yeri gəlmişkən, təşkilatçılar fevralın 9-dək 
davam edəcək “Prodexpo” beynəlxalq qida 

məhsulları sərgisinin iki ilə yaxındır sanksiyalar 
altında yaşayan Rusiyanın ərzaq təhlükəsizli-
yinin möhkəmləndirilməsinə xidmət edəcəyinə 
ümid edirlər.

Qeyd edək ki, ölkəmizdə qeyri-neft sekto-
runun daha da inkişaf etdirilməsi, ixracın artı-
rılması üçün, ilk növbədə, Azərbaycanın brend 
olaraq tanıdılmasına ehtiyac var. Bu məqsədlə 
ölkə Prezidentinin 2016-cı il oktyabrın 5-də yer-
li qeyri-neft məhsullarının “Made in Azerbaijan” 
adı altında xarici bazarlarda genişmiqyaslı təb-
liğini nəzərdə tutan fərman imzalayıb. Sözüge-
dən sənəd “Made in Azerbaijan” brendinin ölkə 
xaricində tanıdılması və ixracın stimullaşdırıl-
ması məqsədilə 10 fərqli mexanizmi – dəstək 
tədbirini əhatə edir. Dəstək tədbirlərindən asılı 
olaraq onların həyata keçirilməsi ilə bağlı xərc-
lər tam və ya qismən dövlət büdcəsi hesabına 
qarşılanır. Azərbaycan mənşəli qeyri-neft məh-
sullarının ixracı ilə məşğul olan hər bir ixracatçı 
bu dəstək tədbirlərinə müraciət etmək hüququ-
na sahibdir. 

“Made in Azerbaijan” ölkəmizin iqtisadiyya-
tında qeyri-neft sektorunun çəkisinin artmasına 
stimul verəcək önəmli təşəbbüs kimi diqqət çə-
kir. Prezident İlham Əliyevin bununla bağlı im-
zaladığı sənədlər, sözügedən sahədə görülən 
bütün işlərin əsas məqsədi, ölkəmizin məhsul-
larını dünyada tanıtmaq, beynəlxalq bazarla-
ra çıxış əldə etməkdir. Son illər Azərbaycanın 
brend olaraq tanıdılması isə nəticə etibarilə 
ölkəmizdə istehsal olunan məhsulların xarici 
bazarlara çıxış imkanını xeyli artırıb. Ekspertlər 
hesab edirlər ki, “Made in Azerbaijan” brendinin 
tanıdılması üçün təbliğat və təşviqatla yanaşı, 
malların keyfiyyətinə və qablaşdırılmasına da 
xüsusi diqqət yetirilməlidir. Onların fikrincə, sa-
hibkarlar dünya bazarlarına daha çox məhsul 
çıxarmaqla həm özləri qazanır, həm də ölkəyə 
valyuta axını güclənir. Eyni zamanda, Azər-
baycan brendinin xarici bazarda tanıdılması və 
təşviq edilməsi qeyri-neft sektorunun daha da 

inkişafına, ölkənin ixrac imkanlarının artmasına 
səbəb olmaqla yanaşı, yerli biznes qurumlarına 
istehsal imkanlarını daha da genişləndirməyə 
imkan yaradır. 

Artıq Azərbaycanın yerli malları xarici ba-
zarlarda rəqabət qabiliyyəti ilə də fərqlənir. 
Məhz bunun nəticəsidir ki, ixracda qeyri-neft 
məhsullarının xüsusi çəkisi ildən-ilə artır. Elə 
2023-cü ildə ölkəmizin qeyri-neft sektoru üzrə 
ixracının 3,3 milyard dollara çatması da bu-
nun bariz nümunəsidir. Sevindirici haldır ki, 
qeyri-neft məhsulları sırasında ərzaq malları 
üstünlük təşkil edir. İxracın və İnvestisiyaların 
Təşviqi Agentliyinin icraçı direktoru Yusif Abdul-
layevin bildirdiyinə görə, ötən il Azərbaycandan 
ayrı-ayrı xarici ölkələrə 1 milyard 135 milyon 
dollar məbləğində aqrar və aqrar-sənaye məh-
sulları ixrac edilib. Onun sözlərinə görə, ümumi 
aqrar ixracının 878 milyon dolları emal edilmə-
miş kənd təsərrüfatı məhsullarının payına dü-
şüb. İl ərzində ölkədən 127,2 milyon dollarlıq 
xurma, 119,6 milyon dollarlıq təmizlənmiş fın-
dıq, 57,2 milyon dollarlıq alma, 51,5 milyon dol-
larlıq şaftalı və nektarin, 44,6 milyon dollarlıq  
albalı və gilas, 30,6 milyon dollarlıq nar ixrac 
olunub. Əvvəlki illə müqayisədə xurma, təmiz-
lənmiş fındıq, alma, şaftalı və nektarin, albalı 
və gilas ixraçında artım qeydə alınıb. Bununla 
yanaşı, ötən il ölkədən 257 milyon dollar məb-
ləğində emal olunmuş kənd təsərrüfatı məhsul-
ları ixrac edilib.

İqtisadi İslahatların Təhlili və Kommunika-
siya Mərkəzinin hazırladığı “İxrac icmalı”nın 
yanvar sayına əsasən, keçən il Rusiya Fede-
rasiyasına 1,1 milyard dollar, Türkiyəyə 783,9 
milyon dollar, Gürcüstana 332,5 milyon dollar, 
İsveçrə Konfederasiyasına 175,3 milyon dol-
lar, Qazaxıstana isə 95 milyon dollar dəyərində 
qeyri-neft sektoruna aid mallar ixrac olunub. 

